
10 հոկտեմբերի 2011 թվականի ( 475Ա
ք.Երևան
«ԴՎՍ ՎԱՆ-ԷՆԵՐԳՈ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԿԱՅԱՑՐԱԾ ՖԻՆԱՆՍԱԿԱՆ ԵՐԱՇԽԻՔՆ ԱՄԲՈՂՋՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵ ՓՈԽԱՆՑԵԼՈՒ ՄԱՍԻՆ
Հաշվի առնելով, որ 
ա) Հայաստանի Հանրապետության հանրային ծառայությունները կարգավորող հանձնաժողովի 2005 թվականի դեկտեմբերի 12-ի N203Ա որոշմամբ «ԴՎՍ ՎԱՆ-ԷՆԵՐԳՈ» սահմանափակ պատասխանատվությամբ ընկերությանը տրամադրված «Փամբակ-1» փոքր հիդրոէլեկտրակայանի կառուցման N0189 լիցենզիայի գործողության ժամկետն ավարտվում է 2011 թվականի հոկտեմբերի 12-ին,
բ) «ԴՎՍ ՎԱՆ-ԷՆԵՐԳՈ» սահմանափակ պատասխանատվությամբ ընկերությունը համաձայն Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի (4 որոշման 1-ին կետով հաստատված Հայաստանի Հանրապետության էներգետիկայի բնագավառում գործունեության լիցենզավորման կարգի՝ պարտավոր էր N0189 լիցենզիայի գործողության ժամկետի երկարաձգման անհրաժեշտության դեպքում N0189 լիցենզիայի գործողության ժամկետի ավարտից առնվազն 30 օր առաջ հայտով դիմել Հայաստանի Հանրապետության հանրային ծառայությունները կարգավորող հանձնաժողով, ինչը չի իրականացվել «ԴՎՍ ՎԱՆ-ԷՆԵՐԳՈ» սահմանափակ պատասխանատվությամբ ընկերության կողմից,
գ) «ԴՎՍ ՎԱՆ-ԷՆԵՐԳՈ» սահմանափակ պատասխանատվությամբ ընկերությունը 2011 թվականի հոկտեմբերի 5-ի գրությամբ տեղեկատվություն է ներկայացրել այն մասին, որ «Փամբակ-1» փոքր հիդրոէլեկտրակայանի կառուցման աշխատանքներ չեն իրականացվել և 
հիմք ընդունելով Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.


1. «ԴՎՍ ՎԱՆ-ԷՆԵՐԳՈ» սահմանափակ պատասխանատվությամբ ընկերությանը` Հայաստանի Հանրապետության հանրային ծառայությունները կարգավորող հանձնաժողովի 2005 թվականի դեկտեմբերի 12-ի «ԴՎՍ ՎԱՆ-ԷՆԵՐԳՈ սահմանափակ պատասխանատվությամբ ընկերությանը «Փամբակ-1» փոքր հիդրոէլեկտրակայանի կառուցման լիցենզիա տրամադրելու մասին» N203Ա որոշմամբ տրամադրված N0189 լիցենզիայի գործողության ժամկետում «Փամբակ-1» փոքր հիդրոէլեկտրակայանի կառուցման աշխատանքների իրականացումը չավարտելու և N0189 լիցենզիայի գործողության ժամկետի երկարաձգման հայտով չդիմելու համար՝ սույն որոշումն ուժի մեջ մտնելու պահից երկշաբաթյա ժամկետում, «Նաիրի Ինշուրանս» ապահովագրական սահմանափակ պատասխանատվությամբ ընկերության կողմից 2008 թվականի դեկտեմբերի 24-ի երաշխիքի տրամադրման NԵՏ 000988 վկայագրի համաձայն երաշխավորված չորս միլիոն ութ հարյուր յոթանասունհինգ հազար դրամը N900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով:

2. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ 
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ` 

